
Assalamualaikum W. B. T.
Bismillahirrahmanirrahim,

Sepanjang bulan Ogos 2022, Institut Keselamatan dan Kesihatan Pekerjaan Negara 
(NIOSH) berjaya menganjurkan beberapa program penting termasuk Persidangan dan 
Pameran Keselamatan dan Kesihatan Pekerjaan kali ke-23 atau dikenali sebagai COSH 
2022.

Penganjuran COSH 2022 amat bermakna kerana ia berjaya dilaksanakan secara fizikal 
di "Kuala Lumpur Convention Centre", selepas program tersebut terpaksa ditangguhkan 
selama dua tahun akibat pandemik COVID-19.

Penglibatan lebih 1,300 peserta dalam dan luar negara membuktikan komitmen semua 
pihak untuk kembali meningkatkan tahap keselamatan dan kesihatan pekerjaan (KKP) 
dalam era peralihan ke fasa endemik.

Ia juga membuktikan keazaman pihak terbabit untuk berusaha mengurangkan kadar 
kemalangan di tempat kerja, selari dengan pendirian Pertubuhan Buruh Antarabangsa 
(ILO) yang meletakkan KKP sebagai salah satu hak pekerja.

Untuk edisi bulan Ogos 2022, FYI turut berkongsi maklumat mengenai keselamatan pekerja 
dan orang awam ketika musim banjir serta kepentingan sistem pengurusan ISO 45001 
dan "Road Traffic Safety Management System" untuk membantu menangani kemalangan 
jalanraya.

Diharapkan perkongsian maklumat sebegini dapat membantu usaha NIOSH untuk 
memantapkan lagi tahap KKP melalui kerjasama rapat antara kerajaan, majikan dan 
pekerja.

Haji Ayop Salleh
Executive Director
NIOSH

Minggu Keselamatan Dan Kesihatan Pekerjaan 
(Minggu KKP): Acuan Malaysia Promosi KKP 

Secara Bersinergi  Dan Menyeluruh
Disediakan oleh:

Ir Ts Dr Majahar Bin Abd Rahman
Jabatan Keselamatan dan Kesihatan Pekerjaan (JKKP)

INFO

Setiap tahun pada tanggal 28 April, Hari Keselamatan 
dan Kesihatan Pekerjaan atau lebih sinonim dengan 
panggilan World OSH Day disambut di seluruh dunia. 
World OSH Day diperkenalkan oleh Pertubuhan Buruh 
Antarabangsa (ILO) dan buat pertama kalinya disambut 
pada tahun 2003. Malaysia sebagai salah sebuah 
negara anggota ILO dan komited terhadap usaha untuk 
mengambil langkah bagi melindungi aspek KKP pekerja 
telah mengadakan sambutan World OSH Day semenjak 
tahun 2006. Terdapat 2 matlamat utama sambutan World 
OSH Day, iaitu bagi:

i. Mengenang kembali dan menghargai mangsa 
yang terlibat dengan kemalangan dan penyakit 
pekerjaan; dan 

ii. Mempromosi budaya pencegahan kemalangan dan 
penyakit pekerjaan.

Pada tahun ini, tema sambutan World OSH Day adalah 
“BERTINDAK BERSAMA Untuk Membina Budaya Kerja 
Selamat Dan Sihat Yang Positif” atau “ACT TOGETHER To 
Build A Positive Safety And Health Culture” sebagaimana 
yang telah ditetapkan oleh ILO.

Selain OSH Day, negara kita juga mengadakan satu lagi 
program promosi KKP secara meluas dan bersinergi 
dengan melibatkan semua pemegang taruh yang relevan 
termasuk kerajaan, majikan, pekerja dan pengamal KKP.  
Program ini dikenali sebagai Minggu Keselamatan dan 
Kesihatan Pekerjaan (Minggu KKP). Minggu KKP atau 
lebih dikenali sebagai OSH Week merupakan acara 
tahunan yang disambut setiap tahun lanjutan daripada 
arahan kabinet bertarikh 24 Mei 2006.  Antara objektif 
utama penganjuran OSH Week adalah untuk:

i.  Mempromosi dan menjadikan Keselamatan dan 
Kesihatan Pekerjaan sebagai satu agenda penting 

negara dalam usaha melahirkan tenaga kerja yang 
berpengetahuan dalam aspek keselamatan dan 
kesihatan pekerjaan;

ii. Menyampaikan maklumat terkini berkaitan isu-isu 
keselamatan dan kesihatan pekerjaan di samping 
mewujudkan perkongsian maklumat pintar di antara 
kerajaan, majikan dan pekerja; dan

iii. Sebagai platform kerjasama agensi kerajaan dan 
pihak swasta yang berkaitan untuk meningkatkan 
lagi tahap keselamatan dan kesihatan pekerjaan 
pekerja. 

Pada kebiasaanya OSH Week disambut pada minggu ke-2 
bulan Julai, namun pada tahun ini ianya disambut pada 1 
hingga 31 Julai  di seluruh negara. Ini bagi memberikan 
masa yang mencukupi kepada semua pemegang 
taruh untuk menyertai dan melaksana program dan 

aktiviti, termasuk pertandingan yang diadakan. Upacara 
pelancaran OSH Week tahun ini telah disempurnakan 
oleh Timbalan Menteri Sumber Manusia merangkap 
Pengerusi bagi Majlis Negara Bagi Keselamatan dan 
Kesihatan Pekerjaan (MNKKP), Yang Berhormat Datuk 
Haji Awang Bin Hashim. Pada tahun ini juga pelancaran 
OSH Week dibuat bersekali dengan Pembentangan 
Statistik Kemalangan dan Penyakit Pekerjaan Negara 
2021 yang juga telah dilakukan oleh beliau.

Tema OSH Week pada tahun ini adalah Semarakkan 
OSHMP25-KKP Inklusif: Kebersamaan dan 
Komitmen. Bertepatan dengan tema pada tahun ini, 
program dan aktiviti-aktiviti yang dijalankan juga adalah 
ke arah menyemarakkan lagi pelaksanaan Pelan Induk 
Keselamatan dan Kesihatan Pekerjaan Negara 2021 – 
2025 (OSHMP25).

Antara aktiviti OSH Week yang dilaksanakan pada tahun ini  

Rajah 1: Kain Rentang Sambutan OSH Day 2022

termasuklah pembentangan status kemajuan OSHMP25 
dan tujuh (7) Teras Strategik di bawahnya. Selain itu 
terdapat pelbagai program  yang telah dikenalpasti untuk 
dijalankan di seluruh negara   termasuklah:

i. Aktiviti-aktiviti yang dirangka di bawah tujuh (7) 
teras strategik OSHMP25;

ii.  Program Verifikasi dan Peningkatan Aras 
Keselamatan dan Kesihatan Pekerjaan secara 
Berperingkat untuk Perusahaan Kecil dan 
Sederhana atau lebih dikenali sebagai SOLVE 4 
SME; dan

iii. Pertandingan Tik Tok, kain rentang (banner) dan 
perkongsian amalan KKP terbaik.

Pada sidang medianya sempena OSH Week tahun ini, 
YB Timbalan Menteri telah menyatakan faktor- faktor 
yang menyumbang kepada penurunan kadar kecederaan 
dan kecederaan maut pekerjaan yang ketara bagi tahun 
2021 berbanding dengan tahun-tahun sebelumnya. Bagi 
tempoh sedekad yang lalu, kadar kecederaan pekerjaan 
2021 menunjukkan penurunan ketara sebanyak 58%, 
berbanding 3.40 setiap 1,000 pekerja pada tahun 2011. 
Manakala, kadar kecederaan maut pekerjaan 2021 pula 
berkurang sebanyak 68%, berbanding 6.17 setiap 100,000 
pekerja pada tahun 2011.

Rajah 3: Antara Aktiviti OSH Week 2022 Peringkat Negeri

Rajah 2: Majlis Pelancaran OSH Week 2022

Rajah 4: Statistik Kecederaan Dan Kecederaan Maut Pekerjaan 2011-2021

Faktor  penyumbang yang dinyatakan termasuk:

i. Penguatkuasaan dan promosi berkesan oleh 
JKKP diteruskan termasuk dengan menggunakan 
pendekatan norma baharu;

ii. Kesan tindakan punitif JKKP terhadap majikan yang 
gagal mematuhi kehendak perundangan KKP;

iii. Majikan dan pekerja lebih prihatin untuk melaksana 
dan mematuhi SOP termasuk aspek KKP; 

iv. Peranan aktif penyedia latihan, pertubuhan bukan 
kerajaan, dan lebih 68 ribu pengamal KKP berdaftar, 
dalam membantu majikan untuk meningkatkan 
tahap keselamatan dan kesihatan di tempat kerja;

v.  Keberhasilan jangka panjang pelaksanaan Pelan 
Induk KKP Negara; dan

vi. Aktiviti ekonomi pelbagai sektor pekerjaan yang 
baru berjalan semula di bawah Pelan Pemulihan 
Negara.

Sehubungan dengan itu dapat disimpulkan gabungan 
aktiviti perancangan strategik,  penetapan standarad, 
penguatkuasaan dan promosi KKP berkesan termasuk 
menerusi sambutan OSH Week dapat menyumbang 
kepada usaha berterusan untuk meningkatkan tahap 
keselamatan dan kesihatan pekerjaan negara dan boleh 
menjadi penanda aras peringkat antarabangsa.

Keselamatan Pekerja Dan Orang Awam 
Di Musim Banjir
Disediakan oleh:
Nor Amirul Asraf Razali
Technical Executive
Consultation, Research and Development Department (CRD)
National Institute of Occupational Safety & Health (NIOSH)
Email : nor.amirul@niosh.com.my

National Institute of Occupational Safety and Health 
(NIOSH), Malaysia menzahirkan rasa kebimbangan atas 
keselamatan dan kesihatan orang awam di musim monsun 
yang akan datang dan cuaca yang tidak menentu kini. 
Hujan yang turun dengan lebih banyak pada kebelakangan 
ini dan musim monsun yang akan datang menyebabkan 
kegusaran dikalangan orang ramai terutama jika berlaku 
banjir kilat.

Pada tahun 2020, Jabatan Pengairan dan Saliran (JPS) 
juga melaporkan berlakunya banjir kilat di ibu kota negara 
hingga menyebabkan Terowong Jalan dan Pengurusan 
Air Banjir (SMART) diaktifkan ke Mod Empat.

Sehubungan dengan itu, persediaan awal amat penting 
untuk semua bagi menjamin keselamatan dan kesihatan 
terjaga di musim monsun ini.

NIOSH menyarankan agar orang awam memastikan 
sistem perparitan di kawasan rumah tidak tersumbat. 
Simpan nombor perhubungan penting seperti polis dan 
bomba untuk dihubungi sekiranya berlaku kecemasan. 
Dapatkan maklumat terkini cuaca dan banjir melalui 
radio, tv, internet dan media yang sahih. Orang awam 
juga digalakkan menyediakan keperluan dalam Beg 
Kecemasan seperti dokumen penting, air bersih, alatan 
kecemasan, ubat-ubatan, kelengkapan bayi, makanan tin 
atau kering, pakaian dan alatan mandi serta kelengkapan 
solat.

NIOSH mengambil berat dan memandang serius setiap 
kemalangan dan penyakit yang berpunca daripada aktiviti 
pekerjaan termasuk kes yang melibatkan orang awam. 
NIOSH sentiasa komited untuk terus meningkatkan tahap 
keselamatan dan kesihatan pekerjaan (KKP) di negara ini 
terutama yang melibatkan pekerja.

Mengikut Akta Keselamatan dan Kesihatan Pekerjaan 
1994, adalah menjadi kewajipan setiap majikan untuk 
memastikan keselamatan, kesihatan dan kebajikan 
semasa bekerja semua pekerjanya mahupun orang 
awam. Majikan mempunyai kawalan penuh ke atas 
sebarang aktiviti di tempat kerja, membuat analisa risiko 
dan mengadakan kawalan risiko yang berkesan sebelum 
pekerja menjalankan aktiviti kerja. 

Merujuk kepada berita harian terbitan 7 Februari 2022, 
Kementerian Kesihatan Malaysia (KKM) juga sangat 
menggalakkan majikan di negara ini untuk meneruskan 
dasar bekerja dari rumah (BDR) bagi memastikan 
persekitaran tempat kerja yang selamat untuk pekerja. 
Perkara ini bagi mengimbangi kesihatan awam dan 
pemulihan ekonomi. Oleh yang demikian, pihak majikan 
boleh melaksanakan  pekerja bekerja dari rumah sekiranya 
cuaca tidak menentu terutama di musim monsun. Ini bagi 
mengurangkan risiko keselamatan ke atas pekerja dan 
orang awam serta mengelakkan berlakunya kemalangan 
ke atas pekerja dan orang awam. Pekerja dan orang awam 
juga disarankan agar melakukan persediaan kendiri agar 
diri sendiri dan keluarga terjaga demi keselamatan dan 
kesihatan pada setiap masa.

Kita dikejutkan lagi dengan peristiwa kemalangan nahas 
yang membabitkan kenderaan berat seperti lori dan 
treler. Terbaru 4 sekeluarga maut dalam perjalanan untuk 
menghantar anak yang baru mendapat kerja di Kuala 
Lumpur. Statistik juga menunjukkan sekitar 1.35 juta orang 
terbunuh dan 20 hingga 50 juta tercedera seluruh dunia 
akibat kemalangan dijalanraya setiap tahun. Di Malaysia 
statistik kemalangan jalanraya menunjukkan sekitar 17 
hingga 20 orang maut direkodkan setiap hari.

Persoalannya bagaimana untuk mengurus risiko 
dijalanraya? Secara asasnya setiap risiko mempunyai 
kaedah dan sistem bagi mengawalnya. Jika kita bercakap 
berkaitan Keselamatan dan Kesihatan Pekerjaan (KKP), 
kita senantiasa akan merujuk kepada sistem pengurusan 
ISO 45001. Manakala perancangan untuk mengurus risiko 
alam sekitar, kebanyakannya pula akan merujuk kepada 
sistem pengurusan ISO 14001.

Bagaimanapun untuk risiko lalulintas dijalanraya, tidak 
ramai industri dan pengamal KKP sedar akan kewujudan 

'Road Traffic Safety Management System (RTSMS)' iaitu 
sistem ISO 39001. Sistem pengurusan ini dibangunkan 
untuk membantu menangani isu-isu kritikal risiko lalulintas 
jalanraya yang menjadi perhatian global.

Walaupun RTSMS ini bersifat sukarela untuk 
pemakaiannya, namun kaedah dan sistem ini sangat baik 
untuk diguna bagi mengurus risiko lalulintas jalanraya 
terutama melibatkan kenderaan-kenderaan komersial 
seperti lori, treler, bas dan teksi. 

Oleh itu bagi menjayakan sistem pengurusan keselamatan 
lalulintas jalanraya ini ia memerlukan sokongan 
pelbagai pihak terutama pengusaha, pemandu serta 
agensi penguatkuasaan seperti Polis Trafik,  Jabatan 
Pengangkutan Jalan (JPJ), Agensi Pengangkutan Awam 
Darat (APAD) dan Lembaga Perlesenan Kenderaan 
Perdagangan. Disamping adanya undang-undang 
jalanraya seperti Akta Pengangkutan Jalan 1987, 
diharapnya RTSMS adalah sebagai 'perkakas' bagi 
membantu pematuhan perundangan!

RTSMS Membantu Menangani Isu-Isu 
Kritikal Risiko Lalulintas Jalanraya!

Disediakan oleh:
Ts. Haji Shahronizam Noordin

Bahagian Penyebaran Maklumat (IDD)
National Institute of Occupational Safety & Health (NIOSH)

Email : shahronizam@niosh.com.my / ijam21875@gmail.com

AKTIVITI

7 OGOS  2022

17 OGOS 2022 

NIOSH Respiratory Protective Mask and Gas Filter Research Awarded Gold by UPNM

Lawatan kerja delegasi Pengurusan Tertinggi ke Pengerang Integrated Complex 
(PIC) di dalam Daearah Kota Tinggi, Johor

Covid-19 Pandemic has brought us to a new normal where face mask is 
required as a protective measure. 

Another eye-opener incident in Sungai Kim Kim on gaseous toxic release 
that raise the awareness on respiratory protective mask and gas filter. 

Through the observation and research development, we have produce the 
Respiratory Protective Mask and Gas Filter.  

Alhamdulillah, the product were presented with the Gold Award at Defence 
Security and Sustainability Exhibition (DSS22) organised by UPNM on 15-
16 June 2022.

Thank you to YB Dato' Dr. Noraini Ahmad, Minister of Higher Education, 
for visiting our booth. 

Interested to know, please visit us at NIOSH MALAYSIA 
#Gas Mask Laboratory (GML)

17 Ogos 2022, Pengerang - Delegasi Pengurusan Tertinggi NIOSH telah 
mengadakan lawatan kerja ke Pengerang Integrated Complex (PIC) di dalam 
Daerah Kota Tinggi, Johor.

Pengerusi NIOSH, YB Datuk Wilson Ugak Anak Kumbong mengetuai delegasi 
bersama-sama YB Senator Datuk T. Mohan, Timbalan Pengerusi NIOSH. 
Turut serta YBrs. Tuan Haji Ayop bin Salleh, Pengarah Eksekutif; pengurusan 
tertinggi dan pegawai-pegawai kanan NIOSH dari ibu pejabat dan NIOSH 
Wilayah Johor.

Kunjungan ke PIC yang dibawah pengurusan Petronas Refinery and 
Petrochemical Corporation (PRPC) ini adalah meneruskan tradisi NIOSH 
mengeratkan hubungan bersama Petronas yang menjadi rakan peneraju 
strategik di dalam memperkasakan keselamatan dan kesihatan pekerjaan di 
sektor minyak dan gas.

Pihak Petronas diwakili oleh En. Mazlan bin Othman, Head (Capability 
Development & Management), Group HSE PETRONAS, M Faatih B M Noor, 
Senior Manager (People Management & Capability) PRPC dan pegawai-
pegawai kanan dari Petronas dan anak-anak syarikatnya.

Pelbagai perkongsian maklumat, bertukar-tukar pendapat dan idea-idea baru 
berkaitan kedua-dua organisasi yang pasti akan memberi manfaat bukan 
sahaja kepada Petronas dan NIOSH tetapi juga pemain-pemain industri 
khususnya.

Risiko bekerja di industri minyak dan gas seperti di PIC ini menuntut komitmen 
tinggi setiap warga pekerja dan kontraktor sehingga ke kepimpinan tertinggi 
Petronas. Pihak NIOSH akan terus komited dan menyokong segala usaha dan 
perancangan pihak Petronas di dalam memastikan industri minyak dan gas 
negara kekal selamat untuk bekerja.

18 OGOS  2022 

19 OGOS 2022 

Lawatan kerja delegasi ke Pelabuhan Tanjung Langsat di Daerah Pasir Gudang, 
Johor

Program “Hijau Pokok Dan Sihat Tanpa Rokok”

19 Ogos 2022 - NIOSH telah menjalankan aktiviti penanaman pokok menerusi program “Hijau Pokok dan Sihat Tanpa Rokok” 
anjuran NIOSH Occupational Safety and Health, Environment and Road Traffic Committee (NOSHERTCOM). Aktiviti penanaman 
pokok yang dijalankan di sekitar NIOSH telah disertai oleh Wakil Pengurusan Alam Sekitar dan 40 orang kakitangan daripada 
pelbagai bahagian. Sebanyak 40 batang pokok telah berjaya ditanam sebagai simbolik menggantikan jumlah penggunaan kertas 
yang digunakan bermula Januari sehingga Jun 2022.

18 Ogos 2022, Pasir Gudang - Siri lawatan kerja delegasi NIOSH yang diketuai 
oleh YB Datuk Wilson Ugak Anak Kumbong, Pengerusi NIOSH diteruskan 
ke Pelabuhan Tanjung Langsat di Daerah Pasir Gudang, Johor. YBrs. Tuan 
Haji Ayop bin Salleh, Pengarah Eksekutif NIOSH, pengurusan tertinggi dan 
pegawai NIOSH dari ibu pejabat dan NIOSH Wilayah Selatan juga turut serta.

Delegasi NIOSH telah disambut oleh Kapten Zainal Mohd Topp, Ketua 
Pengawai Operasi, TLP Terminal Sdn Bhd iaitu operator Pelabuhan Tanjung 
Langsat. TLP Terminal Sdn Bhd adalah syarikat yang dimiliki sepenuhnya oleh 
Johor Corporation (JCorp), agensi kerajaan negeri Johor.

Lawatan kerja ini adalah bertujuan untuk merapatkan hubungan antara NIOSH 
dan pemain industri utama di Johor khususnya bagi sektor perkhidmatan 
berkaitan pelabuhan, logistik dan pengangkutan. NIOSH menyatakan 
kesediaan untuk membantu dan menyokong keperluan TLP Terminal Sdn 
Bhd terutamanya di dalam usaha memperkasakan aspek keselamatan dan 
kesihatan di tempat kerja.

Segala idea dan pertukaran pendapat antara kedua-dua pihak NIOSH dan TLP 
Terminal Sdn Bhd pastinya akan dapat memberi manfaat bukan hanya kepada 
Pelabuhan Tanjung Langsat sahaja tetapi juga kepada rakyat amnya.

29 Ogos 2022, Kuala Lumpur - E-Idaman Sdn Bhd, penyedia perkhidmatan pengurusan sisa pepejal dan pembersihan awam 
yang beroperasi di utara Semenanjung Malaysia menandatangan memorandum persefahaman (MOU) dengan NIOSH di dalam 
memperkasa aspek keselamatan dan kesihatan pekerjaan (KKP).

MOU di antara E-Idaman dan NIOSH ini adalah di dalam usaha menambahbaik aspek KKP di dalam aktiviti kerja harian pekerja 
termasuk kontraktor.

Majlis pertukaran dokumen MOU di antara Ketua Pegawai Eksekutif E-Idaman, YBhg En Zaki Abdul Aziz Daud dan Pengarah 
Eksekutif NIOSH, YBhg Tn Hj Ayop Salleh. Pertukaran MOU ini disaksikan oleh YB Datuk Wilson Ugak Anak Kumbong, Pengerusi 
NIOSH. Pegawai kanan dan pengurusan tertinggi E-Idaman dan NIOSH juga turut hadir.

Inisiatif E-Idaman ini adalah komitmen yang berterusan di dalam memastikan risiko dan bahaya pekerja di dalam sektor perkhidmatan 
pengurusan sisa dan pembersihan.

NIOSH akan komited untuk terus menyokong keprihatinan pemain industri di dalam usaha memperkasakan aspek KKP terutamanya 
membudayakan kesejahteraan di tempat kerja.

29 OGOS  2022 
Majlis Pertukaran MOU di antara E-Idaman dan NIOSH

29 OGOS  2022 

Perasmian Persidangan dan Pameran Keselamatan dan Kesihatan Pekerjaan 
(COSH) kali ke-23

29 Ogos 2022, Kuala Lumpur - Menteri Sumber Manusia, YB Datuk Seri M. Saravanan telah merasmikan Persidangan dan Pameran 
Keselamatan dan Kesihatan Pekerjaan (COSH) kali ke-23 yang berlangsung di Kuala Lumpur Convention Centre, Kuala Lumpur. 

COSH kali ini menawarkan perkongsian maklumat, teknologi terkini oleh pakar-pakar Keselamatan dan Kesihatan Pekerjaan (KKP) 
dalam dan luar negara kepada para pekerja dan majikan. 

Seramai 1300 orang peserta dari dalam dan luar negara yang turut diikuti secara dalam talian, 20 kertas pembentangan oleh 
penceramah tempatan dan wakil-wakil antarabangsa, 59 organisasi pempamer yang terdiri dari jabatan dan agensi kerajaan, 
pengeluar dan pengedar produk dan perkhidmatan keselamatan dan kesihatan pekerjaan.

Majlis perasmian COSH 2022 juga turut dihadiri oleh Pengerusi NIOSH, YB Datuk Wilson Ugak Kumbong; Pengarah Eksekutif 
NIOSH, YBrs. Tuan Haji Ayop bin Salleh. Turut hadir ketua dan wakil ketua jabatan Kementerian Sumber Manusia seperti Pertubuhan 
Keselamatan Sosial, Jabatan Keselamatan dan Kesihatan Pekerjaan, Human Resource Development Corp., Jabatan Pembangunan 
Kemahiran, wakil-wakil industri di pelbagai sektor.

Kerajaan sentiasa peka dan komited dalam memastikan kadar kemalangan di tempat kerja terus menurun selari dengan pendirian 
ILO yang meletakkan KKP sebagai salah satu hak asasi pekerja.

30 OGOS  2022

30 OGOS 2022

Majlis Penutupan Persidangan dan Pameran Keselamatan dan Kesihatan 
Pekerjaan ke-23 (COSH 2022)

Persidangan dan Pameran Keselamatan dan Kesihatan 
Pekerjaan ke-23 (COSH 2022) di hari kedua

30 Ogos 2022, Kuala Lumpur - YB Datuk Wilson Ugak Anak Kumbong, 
Pengerusi NIOSH merasmikan Majlis Penutupan Persidangan dan Pameran 
Keselamatan dan Kesihatan Pekerjaan ke-23 (COSH 2022).

COSH 2022 yang berlangsung selama dua hari bermula 29 Ogos 2022 hingga 
30 Ogos 2022 ini merupakan platform kebangsaan yang menghimpunkan 
profesional keselamatan dan kesihatan pekerjaan (KKP), pakar teknikal, wakil 
majikan, wakil pekerja, jabatan kerajaan dan swasta, pemain industri dan 
penyedia produk dan perkhidmatan KKP dalam dan luar negara.

“Resilience Towards New Challenges” di pilih sebagai tema kali ini bagi 
memfokuskan kepada usaha memperkasa industri di dalam menghadapi 
pelbagai cabaran terkini terutamanya di dalam suasana pemulihan negara dan 
kemajuan teknologi terkini. 

Pengerusi NIOSH menyatakan komitmen kerajaan melalui jabatan dan agensi 
Kementerian Sumber Manusia seperti Pertubuhan Keselamatan Sosial 
(PERKESO), Jabatan Keselamatan dan Kesihatan Pekerjaan (JKKP) dan 
kementerian lain di dalam mengurangkan kemalangan di tempat kerja.

Usaha berterusan ini secara langsung akan dapat memberikan kesejahteraan 
kepada tenaga kerja negara serta menyokong produktiviti dan industri negara. 
Hasrat ini hanya akan dapat dicapai dengan kerjasama rapat pelbagai pihak 
khususnya antara kerajaan, majikan dan pekerja selaras dengan konsep 
tripartite.

Majlis penutup COSH 2022 kali ini sederhana tetapi sungguh bermakna 
kerana diadakan bersama dengan sambutan Hari Kebangsaan yang 
ke-65. Majlis penutupan turut diselitkan dengan meraikan peserta yang 
mengenakan pakaian pelbagai etnik suku kaum di Malaysia bagi menerapkan 
semangat Keluarga Malaysia sesuai dengan tema Hari Kebangsaan 2022 
#KeluargaMalaysiaTeguhBersama.

Nyanyian lagu Keranamu Malaysia dan Jalur Gemilang yang dinyanyikan 
oleh seluruh peserta sambil kibaran bendera Jalur Gemilang menjadi penutup 
majlis penutup COSH 2022. 

30 Ogos 2022, Kuala Lumpur - Persidangan dan Pameran Keselamatan 
dan Kesihatan Pekerjaan ke-23 (COSH 2022) di hari kedua bermula pada 
pukul 9.00 pagi dan berakhir pada pukul 5.00 petang.

20 kertas pembentangan oleh pakar-pakar dari pelbagai disiplin yang 
terdiri dari penceramah dalam dan luar negara. Topik-topik teknikal yang 
berkisar kepada cabaran baharu yang memerlukan kaedah pengurusan 
risiko dan bahaya di tempat kerja yang bersifat jangka panjang bagi 
mengekalkan produktiviti di samping memfokuskan kesejahteraan tenaga 
kerja.

COSH 2022 berakhir dengan forum berkisar kepada tema COSH kali ini 
iaitu “Resilience Towards New Challenges.” NIOSH sebagai moderator 
dengan ahli panel yang terdiri daripada wakil PERKESO, JKKP dan MBAM 
bertukar-tukar pandangan di dalam menyokong usaha mengurangkan 
kadar kemalangan industri.

22 SEPT

25 OGOS

1 BUAL BICARA

4 WEBINAR

3 ONLINE
SEMINAR

2 OSHTALK

